
4
Қабанбай батыр көшесі, 32

Тел.: 41-11-42, 41-11-70. Факс: 41-09-29.
E-mail: alatau_offset@mail.ru, www.alatau.kz@mail.ru

НАЗАР

№48 (999) 04.12.2020 МЕЗГІЛ МЄСЕЛЕСІ

¦

ОНЛАЙН-КОНФЕРЕНЦИЯ

ЌАРАТАЛЃА
санитарлыќ бекет ќойылды

Жыл басынан бері халықтың 
жүрегіне қорқыныш ұялатып, са-
наны сансыратқан індеттің жыры 
әлі де басылар емес. Елімізде бес 
облыс қызыл аймаққа еніп, жағдай 
күрделенуде. Барлық ауданға, қала 
орталықтарына блок бекеттер қойып, 
індетті ауыздықтау үшін барынша 
жұмыс атқарылуда. Алматы облысы 
қазір жасыл аймақта, ешқандай қауіп 
жоқ. Десе де сақтықта қорлық жоқ де-
гендей, облыс бойынша екі ауданға 
санитарлық бекет қойылды. 

Оның бірі Ұйғыр ауданындағы Шонжы 
ауылы. Соңғы бір аптада ауыл бойынша 21 
адам коронавирус инфекциясын жұқтырған. 
Алдағы уақытта Шонжы ауылына тек сол жер-
де тіркелген тұрғындар, жұмыс істейтін және 
маңызды қызмет өкілдері ғана кіре алады. 
Қойылған блок бекеттерде тәртіп сақшылары 
мен медицина қызметкерлері жолаушылардың 
дене қызуын өлшеп, тіркеп отырады. Екінші 
санитарлық бекет облыс орталығына жақын 
маңдағы Қаратал ауданына кірер жолға 
қойылды. 

Аудандағы ахуалды анықтап, індетке 
байланысты жағдайды білу мақсатында 
Қаратал аудандық орталық ауруханасының 
эпидемиолог дәрігері Алина Абдраимова-
мен хабарласқан едік. Дәрігердің айтуынша 
ауданда айтарлықтай қорқыныш жоқ, өсім 
байқалмаған. Бірақ, төтенше жағдай бола 
қалса індетпен күреске дайын екендерін алға 
тартты.

– Пандемия басталған сәтте 
барлығымыз үшін өте қиын болды. Халық 
та, дәрігерлер де мұндай жағдаймен бірінші 

рет бетпе-бет келді. Мамыр айының 
22-сінен бастап ауданда 260 жағдай тіркелді. 
Ал, қазір індетті жұқтырған науқастар 
саны – 38. Оның ішінде жағдайы күрделі 
20 науқас  Талдықорған қаласындағы 
инфекциялық ауруханаға жіберілді, қалған 
18 науқас үй карантинінде, дәрігерлердің 
бақылауымен ем қабылдауда. Біздің ауруха-
нада стационар бөлімі жоқ болғандықтан 
біз тек коронавирустың белгілері байқалған 
науқастарды қабылдаймыз. Ал, коронавирус 
анықталған жағдайда Талдықорған қаласына 

жібереміз. Науқастармен жұмыс істеуге ар-
найы мобильдік бригадалар құрылған. Түскен 
қоңырауларға мобильдік топтар барып, 
науқастарды арнайы дайындалған фильтрге 
алып келеді. Фильтрде 26 науқасқа дейін 
қабылдауға мүмкіндік бар. Пандемия кезінде 
барлығы 585 қызметкер жұмыс істеді. Са-
нитарлар, медбикелер, дәрігерлер, тыста 
қалған адам жоқ. Барлығы қолынан келген-
ше жүгіріп қызмет жасады. Басқа аймақта 
дәрі жетіспеушілігі қатты байқалды, бізде 
дәрі жетіспеушілігі болған жоқ. Барлығы 
уақытылы, протокол бойынша ем жасадық. 
Ең бастысы адам өлімі тіркелген жоқ. Қазіргі 
аудандағы жағдай бірқалыпты. Тек елімізде 
қызыл аймаққа енген қалалар анықталып, 
өсімнің артуына байланысты санитарлық 
бекет қойылды. Яғни, ауданда індеттің 
өсімін болдырмауда, кіріп шығатын жолаушы-
лар санитарлық тексерістен өтуде, – деді 
Алина Сұлтанқызы. 

Сөз орайында ол Талдықорған қаласына 
жіберілген 20 науқастың ішінде бірнешеуі жа-
зылып, үйлеріне қайтқанын да тілге тиек етті. 
Олар қазір дәрігерлердің бақылауында екен. 

Ал, елдегі жағдай әлі де күрделі болып тұр. 
Соңғы тәулікте коронавируспен тіркелгендер 
саны 770-ке жетті. Шығыс Қазақстан, Солтүстік 
Қазақстан және Павлодар облыстарын-
да көрсеткіш жоғары. Жалпы ел бойынша 
ауырғандар саны 133118 адамды құраса, 
жазылғандар саны 117362 адамға жетті. Өткен 
тәулікте коронавирустық инфекция белгілері 
бар 232 пневмония жағдайы тіркелді, оның 
ішінде 119 адам сауығып, 1 науқас өмірден 
өтті. Бірінші тамыздан бастап 42447 жағдай 
тіркелсе, оның 30681 жазылып, 444 науқас 
қайтыс болған.

М. МҰРАТҚЫЗЫ. 

Онлайн өткізілген шараның 
мақсаты – әл-Фарабидің әлемдік 
мәдениеттегі орнын талқылау үшін 
диалог алаңын құрып, тұлғаның өз 
халқының мәдениетін, өнерін, білімін 
дамытуға әсерін дәріптеу.

– Әл-Фараби бүкіл әлемдік 
өркениеттің рухани билігі, Ислам 
және әлем философиясының жарық 
жұлдызы. Ол әлемді тануға және 
бүкіл адамзаттың рухани дамуына 
теңдессіз үлес қосты. Сондықтан 
осы айтулы мерейтой биыл 
ЮНЕСКО-да атаулы күндер тізбесі 
аясында халықаралық ауқымда 
аталып өтті. Мемлекет басшысы 
Қ. Тоқаевтың қолдауымен жүзеге 
асқан ЮНЕСКО-ның бұл шешімі 
ғалымның Аристотельден кейін 
екінші ұстаз атанған кемеңгер 
тұлғаның, қазақ халқының есінде 
болуын орнықтыра түсетін тарихи 
сәт. Әл-Фараби шығармашылық 
болмысы Шығыс пен Батыс 
өркениетін байланыстыратын 
рухани алтын көпірге айналған. 
Оның трактаттары Еуропа 
ғылымының дамуына және 
дүниетанымының қалыптасуына 
тікелей әсер етті. Ол екі жүзге жуық 
шығарма жазса соның жүзге жуығы 
бізге жетіп отыр. Біз әл-Фарабиді, 
Абайды насихаттау арқылы 
Қазақстанды насихаттаймыз, қазақ 
елін танытамыз. Мерей тойдың 
басты мақсаты әл-Фараби мұрасын 
зерделеуде жаңа серпін беріп, әлем 
тарихындағы рөлін айқындап, есімін 
ұлттық бренд ретінде ұлықтау,  – 
деді шара басында сөз алған Алматы 
облысының білім басқармасы 
басшысы Майгүл Омарова. 

Сонымен қатар онлайн-
конференцияда Ы.Алтынсарин 
атындағы Ұлттық білім академия-
сының аға ғылыми қызмет-
кері Айгүл Тоқтарбайқызы  әл-
Фараби мұрасының мектеп 
бағдарламасында, бастауыш және 
жоғары сынып оқулықтарында 
қамтылуы туралы  айтып өтті. Ал, 
әл-Фараби атындағы Қазақ ұлт-тық 
университеті, философия ғылым-
дарының докторы, профессор, фара-
битанушы Жақыпбек Алтаев әл-
Фараби мұрасының қазақ даласына 
оралуы, зерттелуі жайында тілге 
тиек етті. Айтуынша, университет 
кітапханасында әл-Фараби  жайында 
380-ге жуық кітап  және  бірнеше 
қолжазбасы бар.  

– Барлығымыз әл-Фарабидің 
есімі аталғанда елең етеміз. Жалпы 
ұстаз мұрасының оралуы оңай 
болған жоқ. Әл-Фараби Қазақстанда 
XX ғасырдың 60 жылдарында мәлім 
болды. А. Көбесов, А. Қасымжанова, 
Ж. Боранбаев деген ағаларымыз 
зерттеуге үлкен үлес қосты. 
1943 жылы ғылым академиясының 
филиалында Чехословакиядан кел-
ген Энштейннің шәкірті, профессор, 
математик Кольман Орта 

Азиядағы ұлы ғұламалар жөнінде 
баяндама жасады. Соның ішінде әл-
Фараби есімі аталған екен. Содан 
бастап әл-Фараби мұралары ізделе 
бастаған. Фараби зерттеулеріне 
тек қазақтар ғана емес шет 
елдіктер де қатысқан. Оларды бес 
топқа бөліп қарастыруға болады.
Бірінші топқа Араб, Парсы елінің 
ғалымдары, екінші топқа Египет, 
Иран, Ирак ғалымдары, үшінші 
Батыс ғалымдары, төртінші Ресей 

көрінеді. 
–Тарихи декертерге сүйенсек 

Фараби бабамыз 72 тілді мең-
герген. Ол білімділігі мен фило-
софиялық қабілеттеріне байла-
нысты Аристотельден кейінгі 
екінші ұстаз атанып кеткен. Әл-
Фарабидің өз дәуірінде атқарған 
ең маңызды қызметі  дін мен фи-
лософия арасында көпір салуы. 
Оның айтуынша кез-келген адам 
қайырымды басшы бола ал-майды. 

ғалымдары және бесінші топқа 
осы түрік  тілдес ғалымдарды 
жатқызамыз, – деген Ж. Алтайұлы 
мектеп бағдарламасында жоғары 
сынып оқушыларына «Фарабитану» 
атты қосымша сабақ енгізсе деген 
ұсынысын айтты. Конференцияға 
қатысушылар  ұсынысты қолдап, 
алдағы уақытта бұл мәселе қара-
латынын алға тартты. Солардың 
қатарында Қожа Ахмед Яссауи 
атындағы Халықаралық қазақ-
түрік университеті, Ахмед Яссауи 
атындағы «Дінтану» ғылыми-сарап-
тамалық және әдістемелік орталы-
ғының бас ғылыми қызметкері, фило-
софия ғылымдарының докторы, 
профессор Досай Кенжетаев та 
болды. Өз  сөзінде  профессор  әл-
Фараби жайында құнды деректермен 
бөлісті. Айтуынша,  университетте 
философтың 115-ке жуық қолжазбасы 
сақталған.  Биыл сол қолжазбаларды 
араб тілінен тікелей қазақ тіліне 
аудару жұмыстары қолға алынған 

Себебі, басшыда екі нәр-се болу 
керек, бірінші бойында туа біт-
ті қабілеті болу керек, екінші 
басшылыққа байланысты елікті 
дағдылар қалыптасқан адам болу 
керек. Философияда білім, таным, 
сезім, осы үш интелектуал негізге 
алынады. Ал дінде білім, таным, 
сенім, сезім, мойынсыну, бес инте-
лектуал тұтас қаралады. Оны 
Фараби өз заманында негіздеп 
кеткен. Осы классификация 
Фарабиден басталып, біздің топы-
рағымыздан шыққан бүкіл дана-
лардың еңбегінде қамтылған. Бү-
гінде 175 жылдығын атап өткен 
Абайдың дүниетанымдық негізде-
рінің барлығы да осы Фараби салған 
эпистемиялогиялық, гносеология-
лық мәселелерді жазған. Әл-Фара-
бидің көздің көру функциясы туралы 
анологиясы бар. Көз өзді-гінен көру 
функциясын жүзеге асыра алады ма 
деген сұраққа жоқ деп жауап берген. 
Ол үшін жарық керек. Сол сияқты 

Алланы тану үшін де белсенді, 
әрекетшіл сананың жәрдемі керек. 
Ал енді әрекетшіл санаға қарапайым 
адам жете ала ма деген сұраққа 
Фараби ондай мүмкіндіктер бар, 
ол тек біліммен ғана жүзеге асады 
деген. Яғни, Фарабидің айтып 
кеткен адам бойындағы басты 
құндылығы – білім. Кім білімді болады, 
сол барлығын білімге қарай жіктейді, 
– деді Досай Тұрсынбайұлы.

 Екі сағатқа созылған конференция  
барысында әл-Фараби жайында біраз 
дүние айтылды.  Аз ғана уақыттың 
ішінде өте құнды ақпараттарымен 
бөліскен Айгүл Тоқтарбайқызын, 
Жақыпбек Алтайұлын, Досай 
Тұрсынбайұлы мен  Өмір Оразұлын 
«Облыстық білім беруді дамыту оқу-
әдістемелік орталығы» Алғыс хатпен 
марапаттады.

Мадина МҰРАТБЕКҚЫЗЫ


